
დამტკიცებულია საკოორდინაციო საბჭოს 1826131, 24/12/2025 ბრძანებით 

დანართი 

ზოგადსაგანმანათლებლო, პროფესიული და უმაღლესი საგანმანათლებლო დაწესებულებების 

ავტორიზაციის, საგანმანათლებლო პროგრამების აკრედიტაციისა და სააპელაციო საბჭოების 

წევრების  საქმიანობის შემსწავლელ ეთიკის კომისიის საქმიანობის წესისა და მათ მიმართ  

წარსადგენი საჩივრის ფორმის, საჩივრის შედგენისა და განხილვის წესის და პირობების 

განსაზღვრის თაობაზე 

 

მუხლი 1. რეგულირების სფერო 

ეს წესი განსაზღვრავს ზოგადსაგანმანათლებლო, პროფესიული და უმაღლესი 

საგანმანათლებლო დაწესებულებების ავტორიზაციის, საგანმანათლებლო პროგრამების 

აკრედიტაციისა და სააპელაციო საბჭოების (შემდგომ - საბჭო) წევრების მიმართ წარსადგენი 

საჩივრის შედგენისა და განხილვის წესსა და პირობებს (შემდგომ - წესი). 

 

მუხლი 2. საჩივრის წარდგენის უფლებამოსილება 

1. ავტორიზაციის მაძიებელი, საგანმანათლებლო დაწესებულება ან/და 

ავტორიზაციის/აკრედიტაციის პროცესში მონაწილე სხვა დაინტერესებული მხარე 

უფლებამოსილია წარადგინოს საჩივარი ავტორიზაციის საბჭოებისა და სააპელაციო საბჭოს 

წევრ(ებ)ის მიმართ საქართველოს განათლებისა და მეცნიერების მინისტრის 2010 წლის 1 

ოქტომბრის №99/ნ ბრძანებით დამტკიცებული „საგანმანათლებლო დაწესებულებების 

ავტორიზაციის დებულებით“ გათვალისწინებული ნორმების საქართველოს განათლებისა და 

მეცნიერების მინისტრის 2011 წლის 4 მაისის №65/ნ ბრძანებით დამტკიცებული „უმაღლესი 

საგანმანათლებლო დაწესებულებების საგანმანათლებლო პროგრამების აკრედიტაციის 

დებულებით“  გათვალისწინებული ნორმები და  სსიპ - განათლების ხარისხის განვითარების 

ეროვნული ცენტრის (შემდგომ - ცენტრი) დირექტორის ინდივიდუალური 

ადმინისტრაციულ-სამართლებრივი აქტით დამტკიცებული „ზოგადსაგანმანათლებლო, 

პროფესიული და უმაღლესი საგანმანათლებლო დაწესებულებების ავტორიზაციის, 

საგანმანათლებლო პროგრამების აკრედიტაციის და სააპელაციო საბჭოების საქმიანობის 

ეთიკის კოდექსით“ (შემდგომ - ეთიკის კოდექსი) დადგენილი მოთხოვნების დარღვევის 

შემთხვევაში.  

2. ამ მუხლით გათვალისწინებულ საბჭოს წევრების საქმიანობასთან დაკავშირებულ საჩივარს  

განიხილავს ცენტრის საკოორდინაციო საბჭოს ინდივიდუალური ადმინისტრაციულ-

სამართლებრივი აქტით შექმნილი ეთიკის კომისია(შემდგომ - კომისია).  

 

მუხლი 3. საჩივრის შედგენა და განხილვის პროცედურა 

1. ამ წესის მე-2 მუხლით გათვალისწინებულმა უფლებამოსილმა პირმა ცენტრს უნდა 

მიმართოს ამ წესის დანართი N1-ით გათვალისწინებული ფორმით შედგენილი წერილობითი 

საჩივრით. 



2. საჩივრის რეგისტრაციიდან 3 სამუშაო დღის ვადაში ცენტრის დაგეგმვის, კვლევის და 

საერთაშორისო ურთიერთობების სამსახური (შემდგომ - სამსახური) სწავლობს საჩივრის 

მოქმედ კანონმდებლობასთან ფორმალური შესაბამისობის საკითხს და ხარვეზის აღმოჩენის 

შემთხვევაში განმცხადებელს განუსაზღვრავს ვადას ხარვეზის აღმოსაფხვრელად. 

3.  საჩივარს და მასზე თანდართულ დოკუმენტაციას საჩივრის 

რეგისტრაციიდან/ხარვეზის გამოსწორებიდან 3 სამუშაო დღის ვადაში სამსახური უგზავნის 

ცენტრის საკოორდინაციო საბჭოს.  

4. ცენტრის საკოორდინაციო საბჭო, დოკუმენტების მიღებიდან 5 სამუშაო დღის ვადაში, იღებს 

ერთ-ერთ შემდეგ გადაწყვეტილებას:  

ა) საჩივრის განუხილველად დატოვებასთან დაკავშირებით. იმ შემთხვევაში, თუ საჩივარში არ 

იკვეთება ამ წესის მე-2 მუხლის პირველი პუნქტით გათვალისწინებული ნორმების დარღვევა; 

ბ)  კომისიის შექმნის შესახებ. 

5. ცენტრის საკოორდინაციო საბჭოს მიერ ამ მუხლის მე-4 პუნქტის „ბ“ ქვეპუნქტის 

საფუძველზე მიღებული გადაწყვეტილებით განისაზღვრება ეთიკის კომისიის შემადგენლობა 

და საქმიანობის პრინციპები. 

 

მუხლი 4. კომისიის საქმიანობის წესი 

1. კომისიის შემადგენლობაში შედიან ცენტრის საკოორდინაციო საბჭოს წევრები, არანაკლებ 

კომისიის წევრთა 1/2 და ცენტრის თანამშრომლები. ასევე, ეთიკის კომისიის შემადგენლობაში 

შეიძლება შედიოდნენ საქართველოს განათლების, მეცნიერებისა და ახალგაზრდობის 

სამინისტროს (შემდგომ - სამინისტრო) თანამშრომლები და განათლების სფეროს ექსპერტები.  

2. კომისია უფლებამოსილია, საჩივრის განხილვის მიზნით,  დაინტერესებული მხარეებისგან 

მოითხოვოს დამატებითი დოკუმენტაცია ან/და  ზეპირსიტყვიერი განმარტება. 

3. კომისია საჩივრის შესწავლის შედეგების ამსახველ დასკვნას ადგენს არსებული 

დოკუმენტაციისა და საქმისათვის მნიშვნელობის მქონე ყველა გარემოების შესწავლის, 

შეფასებისა და ურთიერთშეჯერების საფუძველზე.   

4. კომისიის მიერ შედგენილი დასკვნა უნდა მოიცავდეს შემდეგ ინფორმაციას:  

ა) საჩივრის განხილვის მიმდინარეობისას გატარებული ღონისძიებების აღწერა; 

ბ) ამ წესის მე-2 მუხლის პირველი პუნქტით გათვალისწინებული ნორმების. დარღვევის/არ 

დარღვევის შესახებ დასკვნას; 

გ) დარღვევის შესახებ რეკომენდაცია გასატარებელი ღონისძიების თაობაზე. 

5. კომისია, საჩივრის შესწავლის შედეგების ამსახველ დასკვნას წარუდგენს ცენტრის 

საკოორდინაციო საბჭოს, რომელიც განიხილავს წარმოდგენილ დასკვნას და თავის 

გადაწყვეტილებასთან ერთად  წარუდგენს ცენტრის დირექტორს.  

 



მუხლი 5. გადაწყვეტილების მიღება 

1. ცენტრის საკოორდინაციო საბჭოს გადაწყვეტილებას და  კომისიის დასკვნას განიხილავს 

ცენტრის დირექტორი და იღებს ერთ-ერთ შემდეგ გადაწყვეტილებას: 

ა) წარმოების შეწყვეტასთან დაკავშირებით. იმ შემთხვევაში თუ არ დადგინდა ამ წესის მე-2 

მუხლის პირველი პუნქტით გათვალისწინებული ნორმები დარღვევა.  

ბ) საბჭოს წევრის მიმართ,  შესაბამისი შესასრულებლად სავალდებულო რეკომენდაციის 

წარდგენის თაობაზე;  

გ) საბჭოს   წევრისთვის უფლებამოსილების ვადამდე შეწყვეტის შესახებ სამინისტროსთვის 

შუამდგომლობის წარდგენის თაობაზე. იმ შემთხვევაში თუ დადგინდა ეთიკის კოდექსით, 

საქართველოს განათლებისა და მეცნიერების მინისტრის 2010 წლის 1 ოქტომბრის №99/ნ 

ბრძანებით დამტკიცებული „საგანმანათლებლო დაწესებულებების ავტორიზაციის 

დებულებით“ და „უმაღლესი საგანმანათლებლო დაწესებულებების საგანმანათლებლო 

პროგრამების აკრედიტაციის დებულებით“ გათვალისწინებული ნორმების დარღვევა. 

2.  ამ მუხლის პირველი პუნქტით  გათვალისწინებული გადაწყვეტილება მიღებულ უნდა 

იქნეს საჩივრის მიღებიდან 30 დღის ვადაში. ხოლო, იმ შემთხვევაში თუ კი საქმისთვის 

არსებითი მნიშვნელობის მქონე გარემოებათა დადგენისთვის აუცილებელია 30 დღეზე მეტი 

ვადა, საკოორდინაციო საბჭოს გადაწყვეტილებით შესაძლებელია ამ პუნქტით 

გათვალისწინებული ვადა გაგრძელდეს არაუმეტეს 60 დღემდე.  

  



 

დანართი N1 

 

ზოგადსაგანმანათლებლო, პროფესიული და უმაღლესი საგანმანათლებლო დაწესებულებების 

ავტორიზაციის, საგანმანათლებლო პროგრამების აკრედიტაციისა და სააპელაციო საბჭოების 

წევრების მიმართ წარსადგენი  

საჩივრის ფორმა 

საჩივრის ავტორის (ავტორიზაციის მაძიებელი, საგანმანათლებლო დაწესებულება ან/და 

ავტორიზაციის/სააკრედიტაციო პროცესში მონაწილე სხვა დაინტერესებული მხარე) 

საკონტაქტო ინფორმაცია: 

სახელი: გვარი: 

 

 

იურიდიული პირის სახელწოდება (ავტორიზაციის მაძიებელი იურიდიული პირი ან 

საგანმანთლებლო დაწესებულება) 

 

დაწესებულებაში თქვენი პოზიცია/ურთიერთობის სახე:  

 

 

 

საკონტაქტო ინფო 

 

ტელ: 

ელ. ფოსტა: 

 

პროცესი: 

ავტორიზაცია  ☐        აკრედიტაცია  ☐        

 

 

ვის მიმართ იწერება საჩივარი:  

გთხოვთ, მონიშნოთ ერთ-ერთი: 

 

☐  ზოგადსაგანმანათლებლო დაწესებულებების ავტორიზაციის საბჭოს წევრ(ებ)ი         

☐  პროფესიული საგანმანათლებლო დაწესებულებების ავტორიზაციის საბჭოს წევრ(ებ)ი         

☐  უმაღლესი საგანმანათლებლო  დაწესებულებების ავტორიზაციის საბჭოს წევრ(ებ)ი         

☐  საგანმანათლებლო პროგრამების აკრედიტაციის საბჭოს წევრ(ებ)ი         

☐  სააპელაციო საბჭოს წევრ(ებ)ი         

 



რას ეხება საჩივარი: 

 

 

• საქართველოს განათლებისა და მეცნიერების მინისტრის 2010 წლის 1 ოქტომბრის 

№99/ნ ბრძანებით დამტკიცებული „საგანმანათლებლო დაწესებულებების 

ავტორიზაციის დებულებით“ გათვალისწინებული ნორმების დარღვევა ☐     

 

•  „უმაღლესი საგანმანათლებლო დაწესებულებების საგანმანათლებლო პროგრამების 

აკრედიტაციის დებულებით“ გათვალისწინებული ნორმების დარღვევა ☐     

 

• სსიპ - განათლების ხარისხის განვითარების ეროვნული ცენტრის დირექტორის 

ინდივიდუალური ადმინისტრაციულ-სამართლებრივი აქტით დამტკიცებული 

„ზოგადსაგანმანათლებლო, პროფესიული და უმაღლესი საგანმანათლებლო 

დაწესებულებების ავტორიზაციის, საგანმანათლებლო პროგრამების აკრედიტაციის 

და სააპელაციო საბჭოების საქმიანობის ეთიკის კოდექსი“ დარღვევა ☐     

 

 

 

გთხოვთ, აღწეროთ პრობლემა: 

(პრობლემის აღწერისას, აუცილებლად გაითვალისწინეთ, რომ შესაბამისი მტკიცებულებებით 

დასაბუთებული საჩივარი გაამარტივებს საკითხის შესწავლის პროცესს. შესაბამისად, გთხოვთ, 

მაქსიმალურად ეცადოთ ყველა მტკიცებულების ასახვა) 

 

აღწერეთ პრობლემა: 

 

 

 

 

 

 

 

 

 

 

 

 

 

 

 

 

 

 

 

 

 



 

მტკიცებულებები (არსებობის შემთხვევაში): 

 

 

 

 

 

 

 

თანდართული დოკუმენტაციის ჩამონათვალი (არსებობის შემთხვევაში) გვერდების 

რაოდენობის მითითებით: 

 

................................. (... გვ.) 

................................. (... გვ.) 

................................. (... გვ.) 

 

 

 

 

საჩივრის შევსების  თარიღი: 

საჩივრის წარმდგენი პირის ხელმოწერა: 

 


